
20 Հիսուսի սերը

Չենք ճանաչել մենք իրարու
Անծայրածիր այս աշխարհում,
Մեր սրտերում ատելություն,
Խորթություն կար մեր սրտերում։

Հիսուսի սերն է կանչել ինձ,
Հիսուսի սերն է կանչել քեզ,
Հիսուսի սերն Է մեզ փրկում,
Հիսուսի սերն Է գտել մեզ։

Օ՜հ, ի՜նչ խավար էր կյանքն անցյալ,
Եվ չկար օր մի արևոտ,
Հիմա Տիրոջ սերը պայծառ
Կյանք է տալիս մեզ ամեն օր։

Հիսուսի սերն է կանչել ինձ,
Հիսուսի սերն է կանչել քեզ,
Հիսուսի սերն է մեզ փրկում,
Հիսուսի սերն է գտել մեզ։

